Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Foru Diputazioak emana, defizit helburua ez betetzeak zor publikoa erostean interesen ordainketan dituen eraginei buruzkoa. Galdera argitaratu zen 2014ko apirilaren 11ko 54. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeko foru parlamentari Maiorga Ramírez Erro jaunak idatziz erantzuteko galdera egin du interesen ordainketaren gaineko eraginei buruz (PES-00076). Hau erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

Lehenik, azaldu den bezala, Nafarroako Gobernua ez dator bat Ogasun Ministerioak 2013ko defizit-helburua ez betetzeari buruz darabilen irizpidearekin.

Bigarrenik, urteko lehen hiruhilekoan Nafarroako Gobernuak jada 356,8 milioi euro finantzatu ditu, hots, ekitaldi osoko finantzaketa-beharren %62. Eragiketa horiek batez beste 9,2 urteko eperako eta batez beste %3,79ko tasarekin egin dira, Altxorrak baino 23 oinarri-puntu gehiagorekin. Beste erkidego batzuen aldean finantzaketarako baldintza bikainak eta oso onuragarriak lortu dira.

Hirugarrenik, egindako azterketen arabera, Foru Komunitatearen kreditu-kalifikazioa aldatu ez denez, ez da uste finantza-kostuak handituko direnik. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

